
Հայաստանի Հանրապետության կառավարությունը որոշում է.

ՀՀ կառավարության 2002 թվականի հուլիսի 25-ի <Հայաստանի Հանրապետության քաղաքաշինության նախարարության աշխատակազմ> պետական կառավարչական հիմնարկ ստեղծելու, Հայաստանի Հանրապետության քաղաքաշինության նախարարության կանոնադրությունը և աշխատակազմի կառուցվածքը հաստատելու մասին> N1294-Ն որոշման N1 հավելվածում կատարել հետևյալ լրացումները և փոփոխությունը`
1. 8-րդ կետը  լրացնել 5.1) ենթակետով հետևյալ բովանդակությամբ. 

<5.1 էներգախնայող և էներգաարդյունավետ շենքերի և քաղաքաշինական համակարգերի նախագծման և շինարարության խթանումը, դրա համար անհրաժեշտ օրենսդրական դաշտի ապահովումը>:

2. 9-րդ կետը լրացնել 8.1) և 8.2)  ենթակետերով հետևյալ բովանդակությամբ.
<8.1 նախաձեռնում և իրականացնում է միջոցառումներ, ուղղված քաղաքաշինության բնագավառում Էներգախնայողությանն և էներգաարդյունավետությանն առնչվող օրենսդրական դաշտի կատարելագործմանը, նորմատիվատեխնիկական փաստաթղթերի մշակմանը, նոր եվրոպական և միջազգային ստանդարտներին դրանց համապատասխանեցմանը. 


8.2 մշակում և համակարգում է շենքերի էներգախնայողության ու էներգաարդյունավետության բարձրացմանն ուղղված ծրագրեր, նշված խնդիրների շրջանակներում համագործակցում է համապատասխան միջազգային կազմակերպությունների հետ, ապահովում է էներգախնայող տեխնոլոգիաների մասին տեղեկատվության տրամադրումը.>:

3. 9-րդ կետի 19-րդ ենթակետը շարադրել հետևյալ խմբագրությամբ.

<19 կոմունալ ենթակառուցվածքների զարգացման, թափոնների տեղադրման աղբավայրերի /պոլիգոնների/ ստեղծման ծրագրերի մշակում>:
4. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

1. Անհրաժեշտությունը
Հիմք ընդունելով  <Էներգախնայողու​թյան և վերականգնվող էներգետիկայի մասին>      ՀՀ օրենքի 6-րդ հոդվածի 2-րդ մասով սահմանված դրույթը և այն համադրելով Հայաստանի Հանրապետության պետական կառավարման մարմինների էներգախնայողության և վերականգնվող էներգետիկայի ոլորտի պետական կառավարմանը կանոնադրությամբ իրենց վերապահված լիազորությունների շրջանակում մասնակցությունը` անհրաժեշտություն է առաջանում ՀՀ կառավարության 2002 թվականի հունիսի 25-ի N 1294-Ն  որոշմամբ հաստատված կանոնադրության մեջ կատարել լրացումներ և փոփոխություն:
    2. Տվյալ բնագավառում իրականացվող քաղաքականությունը:

Նշված քաղաքականությունը նպատակաուղղված է քաղաքաշինության ոլորտի զարգացմանը և արդյունավետությանը:

3. Կարգավորման նպատակը և բնույթը:

Նախագծի նպատակն է` նախարարության կանոնադրությունում ներառել էներգախնայողության բնագավառում ՀՀ քաղաքաշինության նախարարության գործառույթները` խնդրի արդիականությանը, ինչպես նաև ՀՀ էներգետիկայի և բնական պաշարների նախարարության կողմից մշակված <Էներգախնայողության բնագավառում Հայաստանի Հանրապետության պետական կառավարման մարմինների լիազորությունները և գործառույթները սահմանելու կարգը հաստատելու մասին> ՀՀ կառավարության որոշման նախագծում ներառված գործառույթներին համապատասխան ծավալով: 

4. Նախագծի մշակման գործընթացում ներգրավված ինստիտուտները և անձինք    
Նախագծի մշակումն իրականացվել է ՀՀ քաղաքաշինության նախարարության կողմից:

5. Ակնկալվող արդյունքը

ՀՀ քաղաքաշինության ոլորտի զարգացման և արդյունավետության ապահովում:

ՀՀ քաղաքաշինության նախարար Սամվել Թադևոսյան

1. Այլ իրավական ակտերում փոփոխությունների և/կամ լրացումների      անհրաժեշտությունը
<Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացումներ և փոփոխություն կատարելու մասին> ՀՀ  կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 

2. Միջազգային պայմանագրերով ստանձնած պարտավորությունների հետ    համապատասխանությունը
<Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացումներ և փոփոխություն կատարելու մասին>  ՀՀ  կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

         1.  Հասարակությանը նախագծի վերաբերյալ իրազեկումը

<Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացումներ և փոփոխություն կատարելու մասին> ՀՀ  կառավարության որոշման  նախագիծը տեղադրվել է  www.mud.am կայքում.
        2.  Հասարակության մասնակցությունը նախագծմանը և/կամ քննարկումներին
<Հայաստանի Հանրապետության կառավարության 2002 թվականի հուլիսի 25-ի N 1294-Ն որոշման մեջ լրացումներ և փոփոխություն կատարելու մասին> ՀՀ  կառավարության որոշման նախագծի վերաբերյալ առաջարկություններ չեն ներկայացվել:
ՀՀ քաղաքաշինության նախարար Սամվել Թադևոսյան












